
Tá Éire anois mar bhall de thionscnamh uile-Eorpach chun muinín tomhaltóirí maidir le sábháilteacht bia a threisiú.
 
Bíonn nach mór 4 as 10 tomhaltóir ag smaoineamh mar gheall ar shábháilteacht bia agus iad i mbun siopadóireachta
 
2 Aibreán 2025 – Tá Safe2Eat tosnaithe in Éirinn, tionscnamh uile-Eorpach chun eolas a scaipeadh do thomaltóirí, ionas go mbeadh siad in ann roghanna bia níos cliste agus níos sábháilthe a dhéanamh. Tosnaithe ag an tÚdarás Eorpach um Shábháilteacht Bia (EFSA), tá Safe2Eat tar éis dul ó 18 go 23 tír i 2025, le Safefood mar ionadaí Éireannach de chuid an tionscnamh Eorpach atá ag fás.

Anois sa chúigiú bliain, sáraíonn an tionscnamh Safe2Eat – ar a dtugtaí #EUChooseSafeFood tráth – an bhearna idir eolaíocht an bhia agus cinntí laethúla. Tugann an tionscnamh a leanann ar feadh 8 mhí treoir atá soiléir agus bunaithe ar fhianaise do thomhaltóirí chun dul i ngleic le himní maidir le sábháilteacht bia – ó stóráil agus ullmhú go cothú agus trédhearcacht comhábhair.

Ag labhairt mar gheall ar an tionscnamh, dúirt an Dr. Gary A Kearney, Príomhfheidhmeannach Safefood, “Is céim mhór í an chomhpháirtíocht leis an EFSA ar an tionscanamh Safe2Eat chun sláinte phoiblí a chosaint. Tá sábháilteacht bia mar bhonn de shláinte an duine, agus cintíonn an tionscnamh seo go bhfuil níos mó eolais ag tomhaltóirí na hÉireann maidir le stóráil, ullmhú, agus ceannacht bia go sábháilte. Ag Safefood, táimid bródúil tacú leis an tionscnamh uile-Eorpach anseo in Éirinn agus cabhair a thabhairt chun sábháilteacht bia a chur chun cinn do dhaoine.

Léiríonn suirbhé Ipsos – coimisiúnaithe ag an EFSA – athrú in iompar tomhaltóirí, go háirithe go mbíonn tomhaltóirí a léigh eolas ó Safe2Eat ag smaoineamh mar gheall ar shábháilteacht bia agus iad i mbun siopadóireachta – i gcomparáid le 35% an pobal i gcoitinne. Freisin, léiríonn an suirbhé an tsuim atá ann do bhianna nach bhfuil róphróiseáilte, chomh maith le laghdú ar an tábhacht a bhaineann le praghas an bhia mar chinneadh deireanach.

Dúirt Stiúrthóir Feidhmiúcháin an EFSA, Dr. Bernhard Url, “Nuair atá tomhaltóirí na hEorpa ag dul i ngleic le tírdhreach bia atá casta, tá sé riachtanach go bhfuil an t-údarás acu le roghanna a dheánamh. Sáraíonn an tionscnamh Safe2Eat an bhearna idir eolaíocht an bhia agus cinntí laethúla, rud a chuireann eolas soiléir agus bunaithe ar fhianaise ar fáil do thomhaltóirí. Le leathnú amach go níos mó tíortha i 2025, táimid ag cinntiú go bhfuil treorú ag gach saoránach san Eoraip.”

Tá roinnt bealaí ann do dhaoine aonair agus eagraíochtaí chun páirt a ghlacadh sa tionscnamh Safe2Eat. Tá ábhair saor in aisce ar fáil i roinnt teangacha AE; mar sin, tá sé éasca teachtaireachtaí tábhachtacha maidir le sábháilteacht bia a roinnt. Is féidir le tomhaltóirí freisin cuairt a thabhairt ar shuíomh gréasáin an tionscnaimh chun comhairle ábhair agus treoracha maidir le sábháilteacht bia atá tacaithe ag saineolaithe a rochtain. Ina theannta sin, trí úsáid a bhaint as an #Safe2EatEU oifigiúil, is féidir le daoine cabhrú le feasacht a scaipeadh faoi eolaíocht atá taobh thiar de bhia sábháilte agus spreagadh a thabhairt do roghanna bia eolasacha ar fud na hEorpa.
Visit the Safe2Eat campaign at efsa.europa.eu/en/safe2eat for more information.  
Téigh chuig Safe2Eat ag efsa.europa.eu/en/safe2eat chun tuilleadh eolais a fháil.

Maidir leis an tionscnamh
Tá sé mar aidhm ag Safe2Eat, #EUChooseSafeFood roimhe seo, tógáil ar na hiarrachtaí feasachta atá déanta ag na heagrán roimhe seo chun smaoineamh criticiúil a spreagadh agus rannpháirtíocht a chur chun cinn i measc na nEorpach maidir le sábháilteacht bia. Tá an tionscnamh dírithe ar trí réimse tábhachtacha: Cleachtais bhia sábháilte; bia agus do shláinte; agus cad atá i do bhia. I mbliana, beidh an tionscamh ag baint leis an 23 tír Eorpacha, suas ó 18 i 2024: Albáin, an Astráil, an Bheilg, an Bhoisnia-Herzegóive, an Chróit, an Chipir, an tSeicis, an Estónia, an Fionlainn, an Ghréig, an Ungáir, Éire, an Iodáil, an Laitvia, Lucsamburg, Montainéagró, Seoirsia Thuaidh, an Iorua, an Pholainn, an Rómáin, an tSlóvaic, an Spáinn agus an Tuirc.
Maidir le EFSA
Is gníomhaireacht de chuid an Aontais Eorpaigh í Údarás Sábháilteachta Bia na hEorpa (EFSA) a bunaíodh i 2002 chun bheith mar fhoinse neamhspleách comhairle eolaíoch do bhainisteoirí riosca agus chun cumarsáid a dhéanamh maidir le rioscaí atá bainteach leis an slabhra bia. Oibríonn sé i gcomhpháirt le páirtithe leasmhara chun comhthuiscint a chur chun cinn ar chomhairle eolaíoch AE agus soláthraíonn sé an bunús eolaíoch do reachtaí agus rialacháin chun cosaint a thabhairt do thomhaltóirí Eorpacha ó rioscaí bia – ón bhfeirmeoireacht go dtí an t-aiste bia.
Maidir le Safefood
Is comhlacht uile-oileáin é Safefood a bunaíodh faoin Acht Comhaontú na Breataine agus na hÉireann 1999. Is é a ról ná feasacht agus eolas a chur chun cinn ar shábháilteacht bia agus cothú ar oileán na hÉireann. Déanann sé seo trí chomhairle maidir le sábháilteacht bia agus cothú sláintiúil a chur ar fáil don phobal; taighde a dhéanamh ar shábháilteacht bia; comhoibriú eolaíoch agus naisc idir saotharlanna a chur chun cinn; measúnú neamhspleách a dhéanamh ar an slabhra soláthair bia agus faireachas a dhéanamh ar ghalair atá bainteach le bia. Chun tuilleadh a fheiceáil, téigh chuig www.safefood.net.

